
„ზოგადსაგანმანათლებლო დაწესებულებების ავტორიზაციის ექსპერტთა შერჩევის,
საქმიანობისა და ექსპერტთა კორპუსის წევრობის შეწყვეტის წესის დამტკიცების შესახებ" სსიპ -

განათლების ხარისხის განვითარების ეროვნული ცენტრის დირექტორის 2021 წლის 01
ნოემბრის №1167326 ბრძანებაში ცვლილების შეტანის თაობაზე

 
 

სსიპ - განათლების ხარისხის განვითარების ეროვნული ცენტრის (შემდგომში - ცენტრი)
ზოგადი განათლების ხარისხის უზრუნველყოფის სამსახურის უფროსის 2023 წლის 31
აგვისტოს №1060003 სამსახურებრივი ბარათის გათვალისწინებით, საქართველოს ზოგადი
ადმინისტრაციული კოდექსის 63-ე მუხლისა და საქართველოს განათლებისა და მეცნიერების
მინისტრის 2010 წლის 14 სექტემბრის №89/ნ ბრძანებით დამტკიცებული „საჯარო სამართლის
იურიდიული პირის - განათლების ხარისხის განვითარების ეროვნული ცენტრის დებულების“
მე-5 მუხლის პირველი პუნქტის „ნ“ ქვეპუნქტის საფუძველზე,
 
 

ვბრძანებ:
 
 
1. შეტანილ იქნას ცვლილება „ზოგადსაგანმანათლებლო დაწესებულებების ავტორიზაციის
ექსპერტთა შერჩევის, საქმიანობისა და ექსპერტთა კორპუსის წევრობის შეწყვეტის წესის
დამტკიცების შესახებ" ცენტრის დირექტორის 2021 წლის 01 ნოემბრის №1167326 ბრძანებაში და
ბრძანების პირველი პუნქტით დამტკიცებული „ზოგადსაგანმანათლებლო დაწესებულებების
ავტორიზაციის ექსპერტთა შერჩევის, საქმიანობისა და ექსპერტთა კორპუსის წევრობის
შეწყვეტის წესის" მე-14 მუხლის მე-3 პუნქტი ჩამოყალიბდეს შემდეგი რედაქციით:
„3. ექსპერტმა შესაბამისი საქმისწარმოების დასრულებიდან 1 წლის მანძილზე არ უნდა
დაამყაროს შრომითი ურთიერთობა იმ საგანმანათლებლო დაწესებულებასთან/იურიდიულ
პირთან, რომელთან მიმართებით ჩატარებულ ადმინისტრაციულ წარმოებაში იღებდა
მონაწილეობას. ასევე, ექსპერტი ზოგადსაგანმანათლებლო დაწესებულებისა ან/და
ზოგადსაგანმანათლებლო პროგრამის შეფასების პროცესის დაწყებამდე ბოლო 2 წლის
განმავლობაში არ უნდა იმყოფებოდეს სახელშეკრულებო ურთიერთობაში შესაბამის

საგანმანათლებლო დაწესებულებასთან/იურიდიულ პირთან ან/და არ უნდა ჰქონდეს მისთვის
გაწეული საკონსულტაციო მომსახურება ან/და სხვა მხარდაჭერი აქტივობა სხვა ორგანიზაციის
მიერ დაფინანსებული ღონისძიებ(ებ)ის ფარგლებში.“  
 
2. დაევალოს ცენტრის საზოგადოებასთან ურთიერთობის და საორგანიზაციო სამმართველოს
ამ ბრძანების ცენტრის ოფიციალურ ვებგვერდზე გამოქვეყნების უზრუნველყოფა.
3. დაევალოს ცენტრის ადამიანური რესურსების მართვის და საქმისწარმოების სამსახურს
ბრძანების დაინტერესებული პირებისათვის კანონმდებლობით დადგენილი წესით გაცნობის
უზრუნველყოფა.
4. ბრძანება შეიძლება გასაჩივრდეს ქ. თბილისის საქალაქო სასამართლოს ადმინისტრაციულ
საქმეთა კოლეგიაში (მის.: ქ. თბილისი, დავით აღმაშენებლის ხეივანი №64) კანონმდებლობით
დადგენილ ვადაში და წესით.
 

სსიპ-განათლების ხარისხის განვითარების ეროვნული
ცენტრი
დირექტორი
მახარაშვილი თამარ

